
■ (rtr) Envierns miaivels influ-
enzeschan la migraziun d’u-
tschels da l’aua. Adina pli paucs
passentan perquai la stagiun frai-
da sin lais e flums svizzers. Ils ani-

mals passentan l’enviern pli en il
nord u en l’ost. Sco quai che la
Staziun ornitologica svizra da
Sempach communitgescha sgo-
lian mintg’onn radund in mil-

liun andas, muettas e fulcas da
l’Europa dal nord e da l’ost en
Svizra. Ils ornitologs dumbran
dentant mintg’onn pli e pli
paucs da quests utschels tar nus.

Adina damain utschels passentan l’enviern en Svizra

Premias autas
fan quitads als
consuments

Ils custs da sanadad auts restan il
pli grond quità dals consuments
svizzers. Quai resulta da l’enqui-
sta dal forum da consuments kf,
ch’el ha fatg tar radund 1200 per-
sunas. Dapi il 2005 è l’augment
da las premias sin plazza in dals
quitads, uschia communitgescha
il forum. Cumpareglià cun l’onn
passà è il quità pervi da las pre-
mias levet pli bass. S’augmentads
ferm èn ils quitads davart la vio-
lenza tar giuvenils. Plinavant fan
ils consuments quitads pervi da
l’indebitament ed il consum exa-
gerà d’alcohol.

Novartis:
Accusaziun

pervi da corrupziun

Il concern da farmazeutica No-
vartis è confruntà cun in plant
en ils Stadis Unids da l’America.
Las autoritads americanas rinfa-
tschan al concern svizzer d’avair
pajà daners da corrupziun per
stimular la svieuta d’in medica-
ment. En duas communicaziuns
han la procura publica generala
da Manhattan ed il minister da
giustia dal stadi federativ da
New York annunzià ch’els hajan
purtà plant cunter Novartis. Il
concern svizzer ha prendì enco-
nuschientscha da las rinfatschas
e vegnia a sa defender decidida-
main, uschia ha ditg ina pleda-
dra da Novartis.

Premia da 10 000 francs per
indicaziuns areguard fraudulader
LaGruppa Luf Svizrametta a dis-
posiziun ina premia da 10 000
francs per indicaziuns che sclere-
schan tgi ch’haja sajettà il luf dal
Calanda.Cun quella summaduai
il squitsch sin il fraudulader ve-

gnir rinforzà da denunziar sasez.
Ier aveva l’Inspecturat da cha-
tscha dal Grischun communitgà
d’avair chattà in cadaver d’in luf
sin il territori da Tumein. Il luf è
vegnì sajetta sapientivamain.

La quantitad da pulvra fina, il dioxid da nitrogen ed era la contaminaziun
d’ozon èn sa reducids vinavant en Svizra orientala. KEYSTONE

Aria vegn adina meglra
L’onn 2013 è l’impestaziun da
l’aria enSvizra orientala sa reducida
vinavant. Sco quai ch’il consorzi da
survegliar la qualitadda l’aria «Ost-
luft» communitgescha è l’impesta-
ziun da l’aria da l’onn passà ina da
las pli bassas dapi ch’i vegn mesirà.
Pulvra fina, dioxid da nitrogen ed

era la contaminaziun d’ozon sajan
sa reducids. Las mesiraziuns dal
2013 confermian che la qualitad
da l’aria sa megliereschia plaunet,
las mesiras realisadas da la popula-
ziun, da l’industria e mastergn sco
era dal maun public portian fritg,
uschia scriva «Ostluft».

Tranter Nadal e Bumaun han
las Pendicularas da Savognin gì
duas giadas problems tecnics
cun la sutgera da quatter per-
sunas. Sco quai ch’il manader
tecnic da las Pendicularas da
Savognin Gerhard Marti ha
confermà hajan ins schlià il
problem. «En l’avegnir na
duessi betg pli capitar che nus
stuain laschar cursar la sutgera

mo cun la mesadad da la sper-
tezza», ha ditg Gerhard Marti.
Ins haja gì problems cun il
transport da las sutgeras tras la
staziun da Tigignas pervi da
problems cun ina chadaina. La
sutgera da quatter persunas da
Savognin a Tigignas è vegnida
construida l’onn 1987. Ella ha
la concessiun da manaschi en-
fin l’onn 2024.

Savognin: Sutgera da quatter
na fa nagins problems pli

I resta enavant miaivel
Situaziun generala: Ina zona da
pressiun bassa traversa noss pajais.
Oz: En il Grischun central e dal
nord plovi u naivi per part. Il cun-
fin da naiv è tranter 1200 e 1600
meters sur mar, en l’ost poi naiver
fin sin 1000 meters. Il suenter-
mezdi sa trai si ed èfin8grads
chaud. En l’Engiadina fai
aura detg sulegliva e fin 1
grad chaud.
Prognosa: La sonda èsi en
il nord per part sulegliv, vers saira
poi plover in zic, fin 8 grads. La
dumengia èsi sulegliv tar 6 grads.
Il glindesdi èsi l’emprim bel, lu sa
mida l’aura, fin 4 grads. En il sid
fai bell’aura la fin d’emna tar tem-
peraturasmiaivlas. Il glindesdi poi
plover u naiver in zic.

La nova stalla da muvel grond dal center da furmaziun e cussegliaziun agricula Plantahof. MAD

Ils lufs fatschentan anc adina eo Maissen
■ (rtr) Il 2001 aveva eo Mais-
sen, da lezzas uras cusseglier dals
chantuns, inoltrà ina moziun en
la chombra pitschna. Cun sia
moziun «Erlebnis Natur – ohne
Wölfe» leva Maissen reducir il
status da protecziun per ils lufs en
Svizra. La moziun è la finala den-
tant vegnida sutterrada il 2003
dal cussegl dals chantuns. Mais-
sen è restà in criticher suenter
ch’ils carnivors gronds èn turnads
en Svizra. Cun quella vegnia la

biodiversitad globala betg rinfor-
zada. eo Maissen è anc oz da
l’avis che la Svizra duessia adattar
la protecziun dal luf e quai sin il
nivel da la Frantscha. Qua pon
lufs problematics vegnir liqui-
dads pli spert ch’en Svizra. Il cas
da fraud sco quai ch’el è capità a
Tumein è per eo Maissen betg
acceptabel. En cas da problems
stoppian ins ir la via uffiziala e na
possia betg prender sez il dretg
enta maun, manegia Maissen.

Premiera gartegiada
per Bencic

■ (rtr) A Belinda Bencic è garte-
giada l’emprima qualificaziun per
ses emprim turnier da tennis da
Grand Slam. A Melbourne, a
l’Australian Open, ha la Svizra da
16 onns gudagnà en l’emprima
runda cunter laCanadaisa Sharon
Fichmann en dus sets cun 6:3 e
6:1. En la segunda runda frunta
Bencic sin la Taliana Nastassja
Burnett.

Remo Stoffel
investiert 18 Mio.
ins Thermehotel

Neat-Luft soll ganz

